
 
 
 
 

ᐃᓄᐃᑦ ᖃᓄᐃᙱᑦᑎᐊᖁᓪᓗᒋᑦ ᑐᓴᖅᑎᑦᑎᔾᔪᑦ 

ᓴᓂᑭᓗᐊᕐᒥ ᑎᕆᒐᓐᓂᐊᖅ ᐅᔾᔨᖅᓱᖅᑕᐅᒋᐊᓕᒃ 

ᓯᖏᖅᓱᓪᓚᕆᒃᑐᖅ (ᐱᖦᖤᙱᓴᓪᓚᕆᒃᑐᖅ) 

ᔭᓄᐊᕆ 5, 2022 

ᓴᓂᑭᓗᐊᖅ, ᓄᓇᕗᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓴᓂᑭᓗᐊᕐᒥᐅᓂᒃ ᐅᔾᔨᖅᓱᖁᔨᕗᑦ ᑎᕆᒐᓐᓂᐊᓂᒃ 

ᓯᖏᖅᓱᓪᓚᕆᒃᑐᓂᒃ (ᐱᖦᖤᙱᓴᓪᓚᕆᒃᑐᓂᒃ) ᑕᑯᔭᐅᔪᖄᓪᓚᓚᐅᖅᑎᓪᓗᒍ ᑎᕆᒐᓐᓂᐊᒥᒃ 

ᐃᓕᖅᑯᓯᖅᓱᙱᓪᓚᕆᒃᑐᒥᒃ. 

ᐅᓗᕆᐊᓇᕐᓂᖏᓐᓄᑦ ᓯᖏᖅᓱᖅᑐᖅ (ᐱᖦᖤᙱᓴᖅᑐᑦ), ᓄᓇᓕᖕᒥᐅᑦ ᐅᖃᐅᑎᔪᒪᕙᕗᑦ 

ᐅᔾᔨᖅᓱᖁᓪᓗᒋᑦ ᑎᕆᒐᓐᓂᐊᓂᒃ ᖃᓂᑦᑐᒦᑦᑐᓂᒃ.  

ᑮᔭᐅᓐᓂᕈᕕᑦ ᑕᓪᓕᒃᑕᐅᓐᓂᕈᕕᓪᓘᓐᓃᑦ ᑎᕆᒐᓐᓂᐊᒧᑦ ᕿᒻᒥᕐᒧᓪᓘᓐᓃᑦ, ᐋᓐᓂᐊᕕᓕᐊᕐᓗᑎᑦ 

ᖃᓄᐃᓕᐅᖅᑕᐅᓂᕆᔭᐃᓪᓗ ᐅᖃᐅᓯᕆᑲᐅᑎᒋᓗᒍ. ᐃᓅᓕᓴᖅᑕᐅᓯᑲᐅᑎᒋᔭᕆᐊᖃᖅᐳᖅ 

ᑮᔭᐅᓐᓂᕈᓂ, ᐱᖦᖤᙱᓴᖅᑐᒧᑦ ᐊᐃᑦᑐᕐᓗᒃᑕᐅᔪᑦ ᐊᑦᑕᕐᓇᖅᑐᒦᕐᔪᐊᓕᕋᔪᖕᒪᑕ.  

ᑎᒍᐊᕆᔭᐅᔪᑦ ᐃᐱᖅᓯᒪᐃᓐᓇᐅᔭᖅᑐᑦ ᓯᓚᒥ ᖃᐅᔨᓴᖅᑕᐅᖃᑦᑕᕆᐊᖃᖅᐳᑦ ᐃᓕᖅᑯᓯᖓ 

ᐊᓯᔾᔨᖅᓯᒪᖕᒪᖔᑦ ᐊᒻᒪ ᐱᖦᖤᙱᓴᖅᑰᔨᖕᒪᖔᑦ. 

ᐱᖦᖤᙱᓴᖅᑐᑦ ᐃᒪᐃᑦᑐᓐᓇᖅᐳᑦ ᐃᓕᖅᑯᓯᖅᓱᕈᓐᓃᕐᓗᑎᒃ, ᐱᓱᒡᒐᕐᓗᑎᒃ, ᖃᓂᒃᑯᑦ ᖃᐳᐊᒡᓗᑎᒃ, 

ᐊᓂᖅᓵᖅᑐᒡᒐᕐᓗᑎᒃ ᐅᕝᕙᓘᓐᓃᑦ ᓂᐱᒋᙱᑕᒥᓂᒃ ᓂᓪᓕᐊᓗᑎᒃ, ᓂᐊᖅᑭᕆᓗᑎᒃ.  ᐆᒪᔪᒥᒃ 

ᑕᐃᒪᐃᑦᑐᒥᒃ ᑕᑯᒍᕕᑦ ᓱᖁᑎᒋᔭᕆᐊᖃᙱᑉᐳᖅ ᐅᖃᐅᓯᕆᓗᒍᓗ ᐊᕕᒃᑐᖅᓯᒪᔪᓂ ᐊᕙᑎᓕᕆᔨᒃᑯᑦ 

ᑎᑎᕋᕐᕕᖓᓄᑦ ᐅᕝᕙᓘᓐᓃᑦ ᐆᒪᔪᕐᓂᐊᖅᑎᒧᑦ.   

ᑕᑯᒍᕕᑦ ᑎᕆᒐᓐᓂᐊᒥᒃ ᐊᒪᖅᑯᒥᒡᓘᓐᓃᑦ ᓄᓇᓕᖕᓂᑦ, ᕿᒻᒦᓪᓘᓐᓃᑦ ᐊᐳᖅᑕᐅᓯᒪᒃᐸᑦ 

ᑎᕆᒐᓐᓂᐊᒧᑦ ᐊᒪᖅᑯᒧᓪᓘᓐᓃᑦ, ᐊᕕᒃᑐᖅᓯᒪᔪᓂᑦ ᐊᕙᑎᓕᕆᔨᒃᑯᑦ ᑎᑎᕋᕐᕕᖓᓄᑦ ᐅᖃᓗᒡᓗᑎᑦ 

ᐅᕗᖓ 867-645-6660 ᐅᕝᕙᓘᓐᓃᑦ ᐆᒪᔪᕐᓂᐊᖅᑎᒧᑦ ᐅᕗᖓ 867-226-8098. 

ᑐᓴᐅᒪᔪᓕᕆᔨᒃᑯᑦ 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

ᑕᓇᕋᐃ ᓴᒧᕕᐅᓪ 

ᑐᓴᒐᒃᓴᓕᕆᔨᓄᑦ ᖃᐅᔨᒪᔨᑕᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

dsommerville1@gov.nu.ca  

